
İgid oğullara cəngavər deyirlər. Çiyin-çiyinə verib Vətənin ke-
şiyində ayıq-sayıq, mərdliklə dayanan cəngavər oğullar ölkəmizin 
toxunulmazlığı, müstəqilliyi naminə candan belə keçməyə hazırdırlar. 
Vətənin çağırışına səs verib onu qoruduqlarına görə onların da adla-
rı hərb tariximizə yazılıb. Leytenant Elxan Ataxan oğlu Ağayev, ley-
tenant Vüqar Rzaxan oğlu Yarəhmədov, çavuş Aqşin Əli oğlu Həsə-
nov, çavuş Dinar İbrahim oğlu Mustafayev, çavuş Nizami Səfi oğlu 
Ələkbərov, çavuş Anar Üzeyir oğlu Rzayev, çavuş Fariz Şəmil oğlu 
Cavadov ölümlərindən sonra «Azərbaycan Bayrağı» ordeni ilə təltif 
ediliblər. Yeddi silahdaş çiyin-çiyinə verib bu gün II Şəhidlər Xiya-
banında uyuyurlar. Aldığı ağır yaradan öncə huşsuz halda saatlarla 
meşədə qalan Aqil 1 il 11 ay düşmənə əsir düşəndən sonra Qızıl Ay-
para cəmiyyətinin xətti ilə dəyişdirildi. Aqil Əhmədov bu gün də sağ-
lığına tam qovuşmayıb. Qəhrəman oğulların hünərindən bəhs edən 
«8 oğul istərəm» adlı sənədli film də çəkilib. Onlar bu gün aramızda 
olmasalar da, əzizləri və doğmaları xatirələrini daim  anır, şəhidlik  
zirvəsinə ucalan  Vətən övladlarını heç vaxt yaddan çıxartmırlar.

«Vətən mənə oğul desə...» deyib düşmənlə ölüm-dirim savaşına 
çıxan bu igidlərə özümüzü borclu bilir və hünərləri qarşısında baş 
əyirik! Təki Vətən sağ olsun!

